
内容概要

《 校注》是四库馆臣不弃，人之史部，是其有方志之实，存史资政之功，非仅遣兴之作也。
行文之间，叙次简核，造语隽异，文笔奇峭，文采彰然。
此其足贵者一也。
颜神僻远，一小镇耳，史志资料散见于郡县志书。
沚亭搜罗旧籍，访之乡贤故老，详查其山川、地理、官署、乡校，考之经传，稽诸史册，综括大端，
以成是书。
其后颜神设县，声闻日隆，沚亭厥功至伟。
此其足贵者二也。
沚亭以求知之精神，蠲书生之迂阔，弃缙绅之空谈，深入实地，精研其理，详析其法，尤足蚬其经世
之大略。
《琉璃》一篇，至今业内奉为圭臬，合之以《石炭》、《铁冶》、《瓷器》诸篇，篇幅虽短，堪与《
天工开物》媲美。
此其足贵者三也。
怪异之事，本属偶然。
乡闾无识者，街巧斗妍，喋喋不休，一二文人，相与唱和，遂至乌烟瘴气，惑众迷人。
沚亭于乡里传言若‘黄水为灾’、‘文姜事姑’诸事，析毫剖芒，穷微察异，非独得仲尼‘不语怪力
乱神’之精髓，且有破除迷信、崇尚科学之精神蕴含其中焉。
沚亭之识见，数百年后亦当令人起敬。
此其足贵者四也。
书中若汇集宋元以来碑碣、诗文，杂记唐赛儿起事、郭升入境，及灾祥物变诸事，片言只字，今人披
沙拣金，弥足珍贵。

